LETARE CENCE DESTINATARI

Mi an invidat a di ce ch'o pensi de letare pastoral dal vescul Battisti:
“Una Chiesa profetica per la pace nel mondo”. Lu fas malvulintir, come ogni
volte ch’al fevele il gno vescul, parceche cuanche o tachi a lei, o sint a viergimi il
clir a grandis sperancis e, cuanche o rivi dapit mi cjape un sens trement di
delusion e di rabie par un'atre ocasion strassade.

Chestis lis més osservazions.

La letare le an presentade in duc' i pulpiz come “profetiche”. O
preferissares che la professie no fos scrite su la tichete o sul reclam, ma che si le
palpas a colp, tal prodot. Al € facil ingruma un agjetif sore chelatri; al € plui
dificil mertasai. E chest al ¢ di fonde tun document di Glesie, 1a che al a di valé
plui il contigniit che no la facade.

Ma parce mo dute cheste concordance su la “profeticitat” de letare?

O crot prin di dut pal stil dut personal e incjantador dal vescul Battisti.
Al ¢ clar che certis espressions pluitost fuartis, certis interpretazions fir dal solit
cerz miz di torna a lei la storie in claf critiche e an dut il savor e l'odor de
professie. In chest la letare e a un so valor. Parceche e torne a lei la bibie e la
storie tun miit che no si ere usaz a sinti.

O soi sigtir che j zove unevore, a Battisti, il fat di jessi un falcuc, ancie se
no masse sgrifignot tune sdrume di colonbis o di gialinis splumadis. Nol vares di
sei cuissa ce dificil, in di di vue, rivd a fasi un non tal scjap scrodeat dal
episcopat talian.

Ce che plui mi fas inpression, in cheste letare pastoral, e je la mancjance
di ogni prospietive. No vin di dismenteasi che si trate di un vescul che j fevele ‘e
s6 glesie. Poben, cun dute la plui buine volontat di chest mont no rivi a cjata un
sol toc ch’al feveli in maniere concrete e direte ai cristians de diocesi di Udin,
che Battisti al e pastor. Chi si ¢ a nivéi planetaris e superplanetaris, la che i
problemis concrez di une Glesie local e di un teritori, sul cont de pas no son
nancje sfiliaz. Il non “Fritil” lu ai viit let te presentazion (e duncje fiir dal test) e a
pag. 71, 1a che si fevele di un volontariat di fantatis. E une peraule sui operaris
de Danieli di Biiri in ocasion di une conferense. Concludi che la letare e je “p6c”
calade te realtat di chenti, la che I'azion di un vescul e po e a a di lassa il so
segnal, al € za jessi avonde larcs.

Si puedial fevela de pas, in Frilil, cence nancje vé indiment i cunfins
orenz che nus dividin dai nestris fradis di fede e di storie tal grim di Aquilee,
glesie mari di popui che, te diviersitat des lenghis, e an saviit vivi la pas in
maniere concrete e profetiche?

Si puédial fevela de pas in Frilil, cence fevela dal jof des sclavitiiz
militars che nus sciafoin e ch’a condizionin in negatif ogni possibilitat di svilup
(“atri non de pas”) e che no puartin di siglir daursi un mes di pas?

Si puedial fevela de pas in Friiil, cence denuncia la injustissie de
emigrazion, dal scugni 1a di centenars di miars di furlans, che an scolade di sanc
la nestre tiere, sfurninle di chés fuarcis lavorativis, culturals e creativis che un
popul al scuen par fuarce muri cuanche no lis a plui?

Puedial il vescul fa di mancul di tira far il fat vergognos e di no riva a
crodilu, che pal Stat talian il nestri popul uficialmentri nancje nol esist? L’art. 6
de Costituzion al fevele di tutele des minorancis. Ancje chest al € un segnal di
justissie, strade de pas. Poben il Stat talian nol ¢ dome bulo tal riva a placa lis
sos armis ator pal mont; si fas un bon onor ancje tal folpea lis minorancis



La si cjatie te letare pastoral, une peraule su lis zonis di mont ch’a son
datir a muri e no par colpe dai SS 20 rus e dai Pershing e dai Cruise merecans
ma par sieltis politichis e economichis pensadis e voludis, contrariis al ben de
int?

La professie no jé dome tal dinus la ch’al lara il mont se Reagan al
metara in vore il so progjet di “vueris stelars” o se i “grancj” a laran dilunc cu la
lor corse mate viers de catastrofe atomiche. Nol covente un voli di cator par
viodilu e nancje no une assistense special dal Spirtu Sant. Invessit il don dal
Spirt al covente par denuncia la politiche di muart che si sta puartant indenant
te culture, tal teritori, tal tiesstt antropologjc furlan. E chi il profete nol po jessi
vuarbicul o distrat. Par chel o dis che la letare no mi plas e che no je gran
profetiche. Parceche e rivara adore di fa ingjaula cualchi gjerarche o cualchi
nostalgjc, ma no nus zovara di siglir a crea une culture di vite tun Fridl ch’al
mir. E no dome par colpe dal abort.

Alore o preferis il document “Furtunaz chei ch’e puartin la pas” dat
dongje dal grop di studi “Glesie local”, mancul panoramic ma unevore plui
concret e “profetic’. Ancje se nol salte, fir nancje te bibliografie de letare dal
vescul.

Un document come chel chi, mucul disincjarnat, al devente alore par
fuarce ancje stonat. Parceche j mancje dibot dut come letare di un vescul ‘e “s6
Glesie” e nol a autorevolece a di chél nivel ch’al € stat scrit. Ce puédial zova in
concret, pal mont intor, ce ch’al pense il vescul di Udin su la cuistion grivie de
pas e de vuere? Un document come chel chi al vares viit di sei butat fir di une
autoritat plui alte o plui slargjade (par esenpli, di dute la senblee dai vescui), par
che dopo ogni vescul lu calas te realtat de s6 Glesie.

Cussi come ch’al € stat pensat al € dome la teorisazion dal pinsir di
bons. Alfredo Battisti sul teme de pas. E 1'ANA j met sot dal nas, a colp, il judissi
juste contar che il pape al a dat a Aoste, la ch’al a dit che la vuere di difese e jé
juste. E Bonicelii, vescul militar, al a un bon rinpin par di che une sisile, ancje
s’a sorne sul cil furlan, no fas riva la vierte.

O speri di podé scrivi miei cuanche il gno vescul al fevelara in concret
des cuestions de pas caladis te nostre realtat, conpagnant magari la s6 vos cun
gjesc’ di libertat ancje dentri de s6 e de mé Glesie. E la s0 int di siglir no j
dineara une man.

Visepente, ai 25 di fevrar dal 1987 - tal 14" anniversari di nomine dal vescul
Battisti.

pre Antoni Beline, plevan



